
Resumen

Este traballo aborda, hunha perspectiva descritivo-explicativa, o tratamento da gramatica en libros de texto de
Lingua Galega e Literatura de Bacharelato cun triplo obxectivo: avaliar o alcance e a coherencia da concepcién
gramatical en que asentan estes volumes; calibrar o peso da gramatica tradicional, do Estruturalismo e do
Funcionalismo na focaxe dos contidos, atendendo cuestions conceptuais, terminoloxicas e prescritivo-
normativas; e comprobar se 0s manuais responden aos parametros fixados no novo curriculo (LOMCE) para a
faixa académica estudada. Na discusién péfiense de manifesto as inconsistencias dos libros examinados a fin
de facilitar a escolla dun proxecto editorial sélido para as aulas e de contribuir a unha reflexién sobre a calidade
do ensino da gramética en Bacharelato e a formacion lingiistico-pedagéxica do profesorado.

Abstract

This article presents a descriptive-explanatory analysis of the treatment of grammar in senior-cycle secondary
school Galician language and literature textbooks. The object of the study is to assess the scope and consistency
of each’s book’s approach to grammar, the prevalence of traditional, structuralist or functionalist perspectives
(based on how grammar concepts, rules and terminology are used and explained), and the extent to which the
contents comply with the curricular standards established by the new education act (LOMCE). The article
highlights the shortcomings and inconsistencies detected in each textbook, which aims at facilitating the choice
of a solid editorial project, as part of a broader reflection on the current state of grammar teaching in senior-
cycle secondary education and on the linguistic and pedagogical qualifications of the teachers.

A raiz da publicaciéon do Decreto 86/2015, do 25 de
xufio, que fixa o novo curriculo do Ensino Secundario
Obrigatorio (ESO) e de Bacharelato para Galiza no marco
da Lei Organica para a Mellora da Calidade Educativa
(LOMCE), tefien aparecido diversos manuais de Lingua

Galega e Literatura (LGL) que constitden un instrumento
pedagdxico chave para o ensino-aprendizaxe da gramatica
na etapa preuniversitaria. Neste novo escenario educativo,
compre fornecer ao profesorado, que continda a depositar
gran confianza nos libros de texto, uns parametros que

faciliten a seleccién de manuais rigorosos, de calidade e
acordes ao curriculo en vigor e que contribdan & formacion
continua no ambito pedagdxico e na especialidade de LGL.

Asi, o corpo docente vai encontrar neste artigo unha
analise do tratamento da gramatica nos principais proxectos
editoriais de LGL de Bacharelato que permita verificar a
concepcion gramatical subxacente neles, determinar a
pegada da gramatica tradicional e das correntes
estruturalistas e funcionalistas na aproximacion teérica aos
contidos tratados —afondando en cuestiéns terminoléxicas
e prescritivas que precisan dunha focaxe mais pedagéxica—
e comprobar se estes volumes seguen as propostas do
curriculo ou achegan alternativas. En sintese, relinense aqui
os puntos fundamentais para trazar un roteiro que sirva para
avaliar os manuais de LGL do mercado.

Método

Conforman o corpus deste traballo oito libros de texto
de LGL de 1.° e 2.° de Bacharelato publicados por Anaya
(Nieto e Troitifio Fraiz 2015 —en adiante Al-, Nieto e
Troitifio Fraiz 2016 —en adiante A2-), Baia Ediciéns
(Gonzélez Avién et al 2015 —en adiante B1-, Gonzalez
Avion et al 2016 —en adiante B2-), Santillana (Fernandez
Seoane 2015 —en adiante S1-, Fernandez Seoane 2016 —en
adiante S2-) e Xerais (lglesias Alvarez et al 2015 —en
adiante X1—, lglesias Alvarez et al 2016 —en adiante X2-),
implantados entre 2015 e 2016.

Unha vez fixado o corpus, 0s manuais examinanse
contrastivamente cunha perspectiva descritivo-explicativa,
atendendo aos seguintes aspectos:

- Levantamento dos contidos
seleccionados en cada proxecto.

- Estudo da organizacion interna dos contidos
gramaticais en relacion a disciplina a cal se adscriben nos
diferentes proxectos.

- Andlise comparativa a nivel interno (entre os dous
cursos de cada proxecto) e externo (entre proxectos e en
confronto co curriculo).

- Reflexion sobre a concepcion gramatical latente en
cada proxecto, derivada das correntes linglisticas das
gramaticas galegas actuais.

- Presentacién dos resultados a fin de contribuir a
discusion sobre o enfoque tedrico da gramatica da lingua
galega no Bacharelato e da sta abordaxe.

gramaticais

Resultados

Tal e como se estabelece no curriculo, a gramatica
convive coa historia da lingua, coa sociolingiistica, coa
producién textual e coa comunicacién e, por tanto, non
constite o celme do bloque linglistico. De facto, a
gramaética representa aproximadamente un 50 % dentro do
blogue de Lingua, que, por sla vez, supdn como maximo
un 50 % fronte & seccién de Literatura.

A seguir, analizanse os contidos gramaticais de cada
subdisciplina.

Fonética e Fonoloxia

Os manuais tratan unicamente a pronuncia correcta dos
fonemas e as transformacions fonéticas que experimentan
as palabras na cadea falada (estandar B3.1. do curriculo
para o 2.° curso).

A nomina de contidos deste apartado abrangue a
definicién da Fonética e da Fonoloxia e das stas unidades
(en S2 e X2 fonemas, sons —ou fonos en S2— e aléfonos e
en B2 s6 fonemas); os sistemas vocalico e consonantico,
ambos clasificados segundo o punto e o modo de
articulacion —que en X2 reciben o nome de grao de
abertura e localizacién no vocalismo— ¢, en S2 e X2, tamén
segundo a sonoridade no consonantismo; o ene velar (X2);
alguns fendémenos orais que afectan o vocalismo e o
consonantismo (X2); a silaba e a stia estrutura (B2, S2, X2)
e mais o ditongo e o hiato (S2 e X2 —que acrecenta o
tritongo—); os trazos suprasegmentais (B2) ou prosodicos
(B2, S2), o grupo fdnico, a curva melddica e os tipos de
enunciacién (B2); o encontro de vogais no discurso e a
correspondencia fonema-letra (S2, X2).

A nivel terminoloxico, destacan as oposicions vogais
semiabertas/semifechadas (B2), vogais medias
abertas/pechadas (S2) e vogais de abertura media (X2), e,
ademais, as diversas denominacions das marxes silabicas;
a esquerda é nomeada marxe explosiva (B2, S2),
prenuclear (B2) ou ataque (S2) e a dereita marxe implosiva
(B2, S2), posnuclear (B2) ou coda (S2) —X2 non distingue
tipos de marxe—.

Ortografia

No curriculo non existe un item destinado & Ortografia,
se ben que este cofiecemento estd implicito no estandar
B3.3. de 1.° —orientado a correccion de textos escritos—. Por
este motivo, o tratamento conferido a esta disciplina é
eminentemente practico, xa que o dominio das regras
ortogréficas debe estar consolidado unha vez concluida a
ESO, incidindose na acentuacion diacritica e de ditongos e
hiatos. Con todo, Santillana aposta por revisar teoricamente
0s principais aspectos da Ortografia.

En consecuencia, en B1 toma a forma de ficha de
actividades, en canto en B2 se localiza no apartado
“Reforzo gramatical”, que fornece teoria sobre a
acentuacion e exercicios. En Xerais os contidos teéricos
(acentuacion en X1 e X2 e mais puntuacion e maiusculas e
mindsculas en X2) aparecen sintetizados en cadros no
apéndice gramatical e incliense exercicios ortograficos
dentro do bloque “Practicas de lingua”. Fronte a isto, en
Santillana combinanse teoria e practica nun “Obradoiro de
lingua” —con contidos ortograficos e actividades diversas,
non s6 de acentuacion— e en Anaya non hai apartados
especificos para Ortografia, ainda que no tema dedicado &
Fonética e & Fonoloxia se realiza un contraste entre as tres
subdisciplinas.

Morfoloxia

Considerando que a Morfoloxia abarca a andlise da
estrutura interna das palabras e da combinacién dos seus

constituintes, abdrdanse non sé as categorias gramaticais
mais tamén a formacion de palabras, adscrita
tradicionalmente a Léxico-Semantica.

Os manuais de 1.° desenvolven todas as categorias, a
pesar de que a preposicion e a conxuncion estan ausentes
do curriculo deste curso (B3.4., B3.5., B3.6., B3.8. ¢ B3.9);
ademais, S1 e X1 tratan a interxeccion e este tltimo volume
tamén os prefixos e os sufixos —que deberian estudarse no
curso seguinte—. Entre tanto, os volumes de 2.° presentan a
estrutura e a formacion de palabras e, & excepcion de
Santillana, todos contan cunha revisién das categorias
gramaticais (salvo o substantivo e a conxuncion en A2 e
mais o adverbio e a preposicion en A2 e B2).

Examinanse embaixo os aspectos fulcrais das categorias
agas preposicién e conxuncion, por non formaren parte do
curriculo.

Substantivo e adxectivo. O substantivo e o adxectivo
concibense como categorias diferentes en Al e S1, mais en
B1 e en X1 insirense na macrocategoria nome; en B2 esta
denominacidon desaparece, restando coherencia ao
proxecto.

Todos os libros de 1.° inclten a definicién morfoléxica,
sintactica e seméntica destas categorias e a sla
clasificacion, xunto cunha breve achega ao xénero e ao
namero de ambas as categorias e mais ao grao do adxectivo.
O tratamento é similar en todos os casos, mais poden
sublifiarse algunhas diverxencias.

No que atinxe & terminoloxia, S1 e B1 utilizan flexién
de xénero, mentres X1 recorre a formacion do feminino —
que deriva dunha concepcién gramatical non exenta de
sexismo e que deberia abandonarse— ¢ Anaya conxuga as
duas denominacions. Asemade, detéctanse erros na sinopse
das regras de flexion de xénero do substantivo, como a
inclusién de exemplos de adxectivos ou a clasificacion de
substantivos con oposicidn xenérica como substantivos sen
ela. En relacion ao numero do substantivo, todos os
manuais de 1.° recollen, alén das regras basicas de flexion,
o plural das palabras compostas, ainda que en X1 nunha
posicion marxinal e sen explicitar as regras de formacién.

A respecto do adxectivo, tanto en A1 como en X1 s6 se
atende ao cualificativo e a informacién mais relevante
garda relaciéon co grao, en canto en S1 a achega é mais
exhaustiva, incorpordndose aspectos como a posicion e a
prescricion das formas plena e apocopada de determinados
adxectivos. Polo que se refire &s conxuncions
comparativas, obsérvanse diferenzas provocadas por certas
lacunas normativas: S1 sinala usos obrigatorios e optativos
de cae comae Al e X1 confiren caracter obrigatorio tamén
aos usos sinalados en S1 como optativos. Sexa como for,
na descricidn dos usos destas conxuncions Al e X1 toman
como referencia a prescricion de Alvarez e Xove (2002:
171-174), xa que as NOMIG (Real Academia Galega e
Instituto da Lingua Galega 2012) non indican ningdn uso
para coma e ca —¢ o DRAG (Real Academia Galega 2013)
0 que apunta un uso obrigatorio para ca—.

Artigo. Na aproximacion ao artigo a diferenza entre

proxectos reside na concepcién gramatical adoptada, na
terminoloxia empregada e nalglns aspectos normativos.

Atendendo a clase de palabra, Al, S1 e X1 clasifican o
artigo como determinante —palabra adnominal (Moreno
Cabrera 2000) en BIl-, polo que nunha perspectiva
sintactica non se contempla a funcion de ndcleo senén sé a
de determinante. Non obstante, determinante é unha
funcion sintactica, non unha categoria gramatical.

Do punto de vista terminoloxico, conviven as
denominaciéns artigos determinado e indeterminado
(RAG e Alvarez e Xove 2002: 442) en X1 e artigos
definido e indefinido (Freixeiro Mato 2000: 249) en Al e
S1; pola sta parte, B1 achega os dous nomes, priorizando
0 primeiro.

O aspecto mais salientabel en relacién ao artigo é o
tratamento conferido & 2.2 forma, en que se entrecruzan
cuestibns  fonéticas, ortogréficas, morfoloxicas e
normativas. No tocante & sua escrita, recollese a nivel
tedrico, ainda que non se emprega na redaccion, o que
evidencia o abandono grafico deste alomorfo —tal e como
se reflicte na escrita das NOMIG-.

No referente & pronuncia da 2.2 forma, en B1 e S1
afirmase que esta é a Unica realizacion aceptabel na
oralidade, na lifia do estabelecido nas NOMIG. Porén, en
Anaya apuntase que ten caracter optativo na escrita e que é
recomendabel na fala, en canto Xerais a restrinxe ao uso
oral, sen se especificar se a pronuncia asimilada é a unica
posibel. Sexa como for, esta variante é produto da fonética
sintactica e pode vir condicionada pola entoacion (Lopez
Vifias et al. 2011: 129-130), polo que non deberia
sancionarse como pronuncia exclusiva.

Algo semellante acontece con ao/6 e ca o/ co. Os libros
de texto decantanse polo uso da primeira destas formas,
conforme as NOMIG. Alén disto, en S1 sostense, como na
norma, que a unica pronuncia posibel é [o]; non obstante,
no ALGa (Instituto da Lingua Galega 1990: 226-227)
recOllense outras realizacions (como [‘ao0]) que seria
interesante contemplar.

Pronome. A maior parte dos volumes do corpus parten
dunha vision do pronome que ten orixe na gramatica
tradicional, en que este e o determinante son clases
diferenciadas. No entanto, en X1 esta categoria engloba o
pronome persoal, o demostrativo, o0 posesivo, 0
identificador, o cuantificador, o numeral, o relativo, o
interrogativo e o exclamativo, en virtude dos valores
deictico, identificador, cuantificador e alusivo (Ldpez
Vifias et al. 2011: 243).

Asi, todos os manuais salvo X1 converxen na
consideracion do pronome persoal e do relativo como
pronomes e afastanse no resto. Pola sta parte, en Bl
simanse a categoria pronome o interrogativo e o
exclamativo e en Al o numeral, o indefinido, o
interrogativo e o exclamativo —cuxa adscricion a esta clase
se realiza a partir das funcidns exercidas—. Porén, en A2 0
demostrativo, o posesivo, o indefinido, o interrogativo e o
exclamativo poden ser adxectivos determinativos ou
determinantes e tamén pronomes.

= No que se refire ao pronome persoal, os contidos
comuns aos libros de 1.° son a definicién morfoldxica,
sintactica e semantica da categoria, a relacion de formas e
funcioéns, a colocacion do clitico e, agas en X1, os valores
de se.

A nivel terminoldxico, a expresién complemento directo
(CD) ¢ a de uso maioritario —s6 Santillana utiliza obxecto
directo—, en convivio coa denominacion latina acusativo, e
0 mesmo acontece con complemento indirecto (Cl) —ou
obxecto indirecto— e dativo. Porén, unicamente S1 emprega
0 termo nominativo para 0s pronomes ténicos suxeito.

En relacion &s formas &tonas de acusativo, B1 e S1
recollen as funcions de CD, referente do suxeito (reforzo
do suxeito en S1) e referente do atributo (atributo en S1) e
B1 suma o valor de suxeito dun infinitivo. Alén diso, nas
formas atonas de dativo todos os libros tratan o Cl, o dativo
de solidariedade e, & excepcion de X1, o de interese; o
dativo posesivo e o suxeito dun infinitivo soamente se
rexistran en B1. Como se pode observar, 0s proxectos de
Baia e de Santillana son os que presentan neste punto maior
actualizacidn, pois recollen valores ausentes das gramaticas
galegas —s6 se contemplan en Freixeiro Mato (2009) e en
Alvarez (2015)-, como os referentes do suxeito e do
atributo.

A respecto dos valores de se, sinalanse o reflexivo, o
reciproco, o pronominal —morfema verbal en S1—, o indice
de pasiva reflexa e o indice de activa impersoal. A esta
relacion Al e S1 acrecentan o se “cuase-reflexo” da voz
media; este valor definese en Al como marca de
modalidade media interna, que adoita ter como suxeito un
substantivo [-humano] e que reflicte un proceso interno
acontecido no suxeito naturalmente (Al: 76).

= Os contidos relativos ao demostrativo son semellantes
en todos os proxectos; a Unica singularidade é que s6 Bl e
X1 detallan os valores especiais. As diverxencias
encéntranse nas funciéns e na nomenclatura das series.
Todos os libros contemplan as funcions de determinante e
nacleo; Al engade a estas a de modificador e B1 considera
unicamente nicleo e modificador. Porén, empréganse
diferentes  denominacions: para 0 determinante,
actualizador en Al-confundindose valor semantico e
funcion sintactica, erro corrixido en A2—; para o
modificador, funcion adxectiva en B1, e, para o nlcleo,
funcién substantiva en B1 e pronome en X1 —entendido
como nucleo—.

Outro aspecto en que existen disensions € na
denominacién das series do demostrativo; B1 segue &
RAG, que diferencia entre Proximidade I, Il e Ill; S1
distingue entre proximidade, distancia media e afastamento
e X1 clasifica o demostrativo atendendo a tres perspectivas:
obxecto preto da 1.2 persoa e da 2.2 persoa e obxecto lonxe
da 1.2 e da 2.2 persoas. Con todo, chama a atencién o uso
xeneralizado da expresion xénero neutro (NOMIG 2012:
93) para isto, iso e aquilo, que é necesario desbotar xa que
este desaparece na evolucion do latin aos romances
(Ferreiro 1999: 227).

= No posesivo as diferenzas gardan relaciéon coas
funcion sintcticas, cos valores semanticos e coa
articulacion de artigo e posesivo. No que atinxe as
funciéns, sinalanse as mesmas que para o demostrativo en
todos os manuais salvo en B1, que contempla as funciéns
de modificador e ndcleo (por vez de funcién adxectiva no
demostrativo), e en Al, que suma a de atributo. Porén,
coémpre ter en conta que o atributo opera a nivel clausal,
mentres que as outras funcions o fan a nivel frasico.

Canto aos valores desta categoria, o tratamento mais
abranguente encéntrase en B1, que recofiece varios
subtipos de posesivo, como o enfatico ou de propiedade
exclusiva, o distributivo, o de respecto, o de familiaridade
e outros valores especiais (de posesivo substantivado en
Lépez Vifas et al. 2011: 264). X1 recolle todos os subtipos
mencionados salvo o de respecto e algins dos valores
especiais citados e Al e S1 s6 fan referencia ao posesivo
de propiedade exclusiva e ao distributivo.

En relacidén a articulacion do artigo co posesivo, todos
0s proxectos agas Anaya se ocupan deste fenémeno, ainda
que desde Opticas diferentes. S1 enumera cinco casos en
gue 0 posesivo vai sen artigo: nun vocativo, cun nhome de
parentesco, nunha construcion distributiva, nunha “frase
nominal que funciona como atributo en construciéns non
reversibles” e en expresions feitas (S1: 115). Dos casos
citados en S1, tanto B1 como X1 focan a omisién do artigo
co vocativo e cos nomes de parentesco e, alén diso, o
primeiro manual tamén recofiece a ausencia do artigo co
posesivo con tratamentos de respecto (Freixeiro Mato
2010: 214) e con nomes propios (que non se rexistra en
ningunha gramatica e que probabelmente sexa produto
dunha confusién entre vocativo e nome propio).

= No que atinxe & concepcion do identificador, do
cuantificador e do numeral, no corpus verificase o contraste
entre a gramatica tradicional e as visiéns posteriores, pois
na primeira prima o aspecto semantico definido/indefinido
e nas segundas o trazo cuantificacion/identificacion.
Ademais, non hai coincidencia na adscricion de certos
pronomes &s categorias de cuantificador e de numeral.
Desta maneira, S1 e B1 distinguen entre identificadores e
cuantificadores (Costa Casas et al. 1988, Freixeiro Mato
2000, Alvarez e Xove 2002, NOMIG); S1 inclie nestes
ultimos todos os numerais e B1 discrimina os ordinais desta
categoria (Costa Casas et al. 1988: 127-137), visto que a
cuantificacion nos numerais € definida e nos
cuantificadores € indefinida. Finalmente, Al e X1,
conforme a gramética tradicional, fan referencia aos
indefinidos -nos cales insiren identificadores e
cuantificadores por partillaren certa indefinicion— e aos
numerais.

A respecto das funcions destas tres categorias, Al sinala
as funcidéns de actualizador, modificador e pronome —ainda
que actualizador e pronome non son funciéns sintacticas—
e, en contraposicion, A2 indica as funcions de adxectivo
determinativo e de pronome, malia seren categorias; en S1
estes pronomes poden exercer como determinante e ndcleo.

Canto 4 clasificacion dos numerais, S1 e X1 coinciden
no recofiecemento de cardinais, ordinais, multiplicativos e
partitivos. Non obstante, S1 completa esta relacién cos
colectivos, como nas gramaticas galegas, e X1 engade a
clase dos distributivos, en que inesperadamente se
incorpora o paradigma do posesivo distributivo
cadanseu/cadansia. Coémpre sinalar aqui que en S1 se
afirma que os numerais un/unha/uns/unhas deben contraer
con de, en e con, se ben que as NOMIG sé prescriben a
contraccion cando estes funcionan como determinante, non
como nucleo.

= Todos os volumes catalogan os relativos, 0s
interrogativos e os exclamativos como pronomes, mais o
tratamento é moi heteroxéneo. De novo en Anaya non hai
continuidade entre 1.° e 2.%; en Al non se especifica se 0s
relativos son adxectivos determinativos ou pronomes e s6
se caracterizan a nivel semantico e de modalidade do
enunciado, en canto en A2, como en X1, xa se distingue
entre determinantes e pronomes. En B1 faise fincapé no
valor deictico dos relativos e na modalidade dos
interrogativos e exclamativos e para S1 os relativos
funcionan como pronome e nexo.

Do punto de vista morfol6xico, considérase, agas en A2,
que os relativos, os interrogativos e o0s exclamativos
partillan o0 mesmo paradigma —limitandose cuxo/a/os/as ao
relativo—. Ademais, Anaya e Santillana ofrecen
informacions suplementares; en Al chama a atencién —por
falta de pertinencia ¢ de exhaustividade— a inclusion de
formas como vaia e mira que para marcar a modalidade
enunciativa exclamativa e en S1 recoméndase reducir a
tendencia a substituir que por o que / a que / 0s que / as que
cando unha preposicién precede o relativo. Por outro lado,
en S1 e en X1 redinense 0s casos en que a acentuacion pode
resolver a anfiboloxia das formas do relativo fronte as do
interrogativo indirecto.

Verbo. Entre o0s proxectos que pormenorizan 0S
constituintes morfol6xicos do verbo (a excepcién de Al) a
diferenza radica no tipo de morfema do infinitivo:
substancial (Costa Casas et al. 1988: 208) en B1 e aspectual
(Alvarez e Xove 2002: 302) en S1 —X1 s¢ indica que carece
de morfema modo-temporal-—.

A nivel paradigmético, en B1, alifiando con Costa Casas
et al. (1988) e Freixeiro Mato (2000), distinguense entre
verbos regulares, semirregulares e irregulares e en Al, S1
e X1, que seguen a gramatica tradicional, a clasificacién
redicese a regulares e irregulares, a pesar de existiren
diferenzas na adscricion de certos verbos a unha ou outra
clase. Asi, consoante esta Gltima clasificacion, os verbos
con alternancia vocélica son considerados regulares en Al
e X1 e irregulares en S1; os terminados en aer, -oer, -air e
-oir concibense como regulares en Al e irregulares en S1
e X1; e crer, ler e rir son entendidos como irregulares en
S1. A este respecto, convén destacar que en S1 todos 0s
grupos anteriores se denominan verbos con irregularidade
comun, fronte aos verbos con irregularidade propia
—irregulares propiamente ditos— (Alvarez e Xove 2002:

252-261).

Canto a terminoloxia, encéntranse variacions nos nomes
de temas e tempos. Primeiro, a etiqueta tema de pretérito
(AL, X1) coexiste coa de tema de perfecto (B1, S1); en Al,
S1 e X1 utilizanse para os tempos verbais tanto a
nomenclatura da RAG como a tradicional, mais poténciase
a primeira —que Bl usa en exclusiva—; por outra parte,
infinitivo, xerundio e participio agripanse baixo o nome de
formas amodo-temporais (en S1 e Al, mais non en A2),
formas non persoais (en B1, xunto con formas nominais e
formas infinitas) e mais formas non conxugadas ou
infinitas (X1); por dltimo, empréganse, por unha banda, os
nomes infinitivo conxugado (A1, A2, X1), persoal (en Al,
Xunto coa denominacion anterior, ainda que prevalece esta
altima) e flexionado (B1, S1) e, por outra, infinitivo
invaridbel (A1, A2), infinitivo non conxugado (X1) e
simplemente infinitivo (S1). Ademais, algins contidos s6
aparecen en certos manuais, como o infinitivo xerundial
(B1, S1) e as duas formas do participio (B1, X1).

No que atinxe & voz, Anaya, Santillana e Xerais mostran
a distincion tradicional entre activa e pasiva. Non obstante,
nos dous primeiros proxectos contémplase tamén a voz
media, que non se rexistra nas gramaticas galegas, polo que
a stia inclusion no Bacharelato resulta discutibel. Para Al a
voz media “expresa un proceso no suxeito, sen ningunha
accion: Os turistas sorprendéronse” (Al: 111). En S1
mencionase en Morfoloxia en relacion &s formas atonas
reflexivas, mais en S2 recéllese en Sintaxe cunha
definicion mais alargada: “unha formulacion a medias entre
a forma activa e a pasiva. O verbo adopta a forma da voz
activa (sen a perifrase ser + part.) acompafiado de se (coma
na pasiva reflexa)” (S2: 214).

As diferenzas nas perifrases localizanse nas formas e na
clasificacion semantica. B1 asigna a deber + infinitivo o
valor de obrigatoriedade e a deber de + infinitivo o de
hip6tese, mentres que S1 e X1 usan indistintamente as ddas
formas para ambos os valores. O mesmo ocorre con volver
+ infinitivo e volver a + infinitivo; en B1 e S1 empréganse
con idéntico valor, ainda que neste caso a RAG (a través do
DRAG) sb6 recofiece a forma perifrastica sen preposicion,
como en X1. Por outra parte, a perifrase ter de + infinitivo
sO se omite en S1.

No tocante & clasificacién semantica de ter + participio,
en Al e B1 esta perifrase definese como aspectual
perfectiva e reiterativa, mais en A2 sO se considera
reiterativa e en S1 clasificase como temporal. Alén disto,
Al entende a pasiva perifrastica como un cuarto tipo de
perifrase e A2 catalégaa como aspectual con valor de
diatese —termo ausente nas gramaticas galegas—.

Adverbio e locucion adverbial. No que di respecto ao
adverbio e as locucions adverbais, o tratamento é bastante
amplo en Al, B1 e S1, mentres que en X1 se limita &
informacion sintactica.

S1 manexa para 0 adverbio a clasificacién tradicional:
tempo, lugar, modo, cantidade, dubida, afirmacion e
negacién. En Al vese ampliada coa adicién de seis clases:

modalizador exclamativo, desiderativo e interrogativo; de
rectificacion; particularizador e identificador. Por outra
parte, B1l, seguindo Freixeiro Mato (2000: 495-515),
recofiece cinco macrocategorias: cualificadores (modo,
cantidade); localizadores (lugar, tempo e orde);
declarativos  (afirmacion, negacién e  dibida);
especificadores (de identificacion, de realce e de limite); e
de inclusién. Estas ddas Ultimas macrocategorias presentan
problemas de clasificacion; no caso dos especificadores de
identificacion as diverxencias asentan na coincidencia
dalgunhas formas coas doutras categorias; na distincion dos
especificadores de realce predomina a perspectiva
pragmatica sobre a semantica, en que son considerados
adverbios de modo; os especificadores de limite
diferéncianse dos de cantidade porque os primeiros
mostran unha restricion ou unha aproximacion da cantidade
e os segundos cuantifican calidade, estado, accion...; e,
finalmente, os de inclusion, que actGan a nivel pragmético
como focalizadores, cataloganse noutros volumes como
adverbios de afirmacion, negacion...

Un aspecto singular é o recofiecemento en S1 dos
adverbios que actlan a nivel extraoracional ou frasico: os
modalizadores do enunciado (de afirmacién, negacién e
dubida) e os conectores —un tipo de marcadores discursivos
segundo Freixeiro Mato (2003: 168-169)-.

Formacion de palabras. A clasificacion mais simple
dos procedementos de formacion de palabras, ligados ao
Iéxico no curriculo de 2.° (B3.3.), encontrase en X2 no
blogue de Léxico-Semantica: derivacién, composicion e
parasintese. En S2 contémplanse tres tipos mais: reducion,
formacion de siglas e acronimia —S1 ofrece a clasificacion
mais tradicional, que distingue entre derivacion e
composicién—. Pola sta parte, A2 e B2 recofiecen a
derivacion, a composicion e a parasintese, mais A2
considera tamén a imitacion (onomatopeas), 0 acurtamento
(abreviatura e abreviacion) e a combinacion e B2 s6 engade
a neoloxia (neoloxia erudita, formacion de siglas e
acronimia).

Tamén se rexistran disensiéns na parasintese, na
derivacion regresiva e na reduciéon. En todos os volumes
de 2.° a parasintese enténdese como unha clase de
derivacion en que se da simultaneamente prefixacién e
sufixacién, & diferenza do que sucede en A2, en que a
palabra parasintética é derivada dunha composta. A
derivacion regresiva soamente figura en B2, como un
proceso no cal se xera un substantivo deverbal “por
eliminacién do morfema verbal” (B2: 23); no texto non se
especifica se a terminacién do substantivo creado é un afixo
ou unha vogal tematica, polo que a descricion deste
procedemento resulta confusa.

Canto & reducién, o procedemento que presenta
tratamentos distintos é a acronimia. Asi, en B2 definese
como a combinacion de letras e/ou silabas de varias
palabras e tamén como a unidn do inicio dun vocabulo e o
final doutro ou & inversa; en A2 este Ultimo tipo de
acronimia constitie un mecanismo auténomo denominado
combinacion.

Sintaxe

O estudo da Sintaxe €, segundo o curriculo, materia do
2.2 ano e céntrase na observacion, reflexion e explicacion
das unidades e funcions sintacticas (B3.4.); isto reflictese
nos volumes analizados, mais con graos de exhaustividade
e concepcions gramaticais diferentes.

Nesta subdisciplina obsérvanse algunhas diferenzas
conceptuais. En B2 recofiécense a frase e a clausula
(Freixeiro Mato 2000); en X2 as unidades son frase,
clausula e oracién (Rojo e Jiménez Julia 1989) e en A2 e
S2 distinguense, como na gramatica tradicional, frase e
oracion. A respecto das relacions entre as unidades, en X2
poden ser paradigmaticas ou sintagmaticas
(interdependencia, determinacion ou subordinacion e
constelacion ou coordinacion) (Rojo e Jiménez Julid 1989:
32-56); A2 e B2 s0 recollen as relacions sintagmaticas —a
interdependencia aparece como interordinacion en B2— e
S2 non as menciona.

A frase é a unidade minima recofiecida e non presenta
variacion terminoldxica —nunca se usa sintagma—. Por unha
banda, en B2 e X2 clasificase atendendo & estrutura
(simple, complexa e composta (B2) / coordinada (X2)) e
aos seus constituintes (substantiva, adxectiva, adverbial,
nominal e preposicional —s6 B2 contempla a frase verbal-).
Con todo, en X2 esta Gltima divisién organizase en ddas
clases superiores: frase endocéntrica e frase exocéntrica.
Por outra banda, A2 e S2 unicamente estudan a frase
consoante a sua constitucion, mais non diferencian entre
frase substantiva ¢ nominal —ambas son chamadas
nominais—. Para alén disto, S2 non recofiece a frase
preposicional —concibese como un nexo seguido dunha
frase nominal- e A2 e X2 tampouco consideran a verbal.

Canto aos elementos integrantes da frase, todos os
volumes recofiecen 0os mesmos e empregan enlace no canto
de relator a respecto da frase preposicional.

A(s) unidade(s) xerarquicamente superior(es) & frase
recibe(n) diferente nome; en B2 a unidade sintactica
superior & frase denominase clausula, en canto en A2 e S2
oracion. Entre tanto, en X2 diferénciase entre clausula e
oracion conforme o nimero de predicados.

En B2 as clausulas organizanse pola estrutura sintactica
e pola natureza do predicado. Segundo a estrutura, as
clausulas poden ser simples, compostas (copulativas,
disxuntivas e distributivas), complexas (de suxeito, de CD,
de ClI, de suplemento e de complemento circunstancial) e
bipolares (condicionais, adversativas, concesivas, causais,
consecutivas, comparativas e proporcionais). Convén
apuntar aqui que as clausulas proporcionais sé se tratan en
B2 e que, como acontece nos outros libros, non se recollen
as compostas explicativas. Atendendo & natureza do
predicado, B2 divide as clausulas en atributivas e
predicativas  (transitivas, intransitivas,  reflexivas,
reciprocas, pasivas, pasivas reflexivas e impersoais); A2,
S2 e X2 tamén distinguen entre atributivas e predicativas,
sen se indicaren subclases, e A2 localiza as impersoais fora
das predicativas.

R Est Inv Psico y Educ, 2018, 5(1), 42-50



48 LOURENCO-MODIA E LOPEZ-VINAS

Se ben en A2 e S2 a vision da unidade superior €
analoga, a tipoloxia das oracidns en A2 é mais completa;
diferénciase entre oracions simples e compostas e estas
ltimas presentan dias subclases: por coordinacion
(copulativas, disxuntivas —en que se insiren tamén as
distributivas—, explicativas e adversativas) e por
subordinacién ou oraciébn complexa (substantivas,
adxectivas e adverbais). Porén, S2 non considera
disxuntivas as oracions coordinadas distributivas ou
alternativas e non menciona as explicativas. Consoante a
funcién, a clasificacion das oraciéns subordinadas,
complexas ou dependentes redlicese a distincion entre
substantivas, adxectivas e adverbiais, que tamén se
clasifican segundo a forma quer en modotemporais ou
amodotemporais quer en  conxuntivas, relativas,
prepositivas ou sen nexo. Por outro lado, en X2 as clausulas
dividense en simples e en complexas —subordinadas
substantivas, adxectivas e adverbiais— e as oracions
ordénanse en coordinadas e bipolares.

As funciéns sintacticas clausais/oracionais presentan
leves variacidns terminoléxicas: A2, B2 e X2 empregan
complemento directo e unicamente S2 utiliza obxecto
directo (Alvarez e Xove 2002: 71-72). Ademais, B2, S2 e
X2 usan suplemento e A2 complemento de réxime.

En relacion ao predicado, en B2 e en X2 enténdese que
s0 0 verbo pode desempefiar esta funcion, mentres que en
A2 e S2 o predicado comprende todo 0 que non é suxeito;
ademais, o verbo pode constituir unha frase verbal (A2, B2)
ou exercer directamente como predicado (S2, X2).

Canto ao CD, destacan dous aspectos, un en relacion co
concepto de transitividade e outro de tipo normativo.
Primeiramente, en X2 afirmase que o CD tamén pode ir
introducido por en, xerandose unha construcién que no
resto do corpus se denomina suplemento, pois ambas as
funciéns expresan transitividade. En segundo lugar, s6 S2
explica pormenorizadamente os casos en que o CD debe ir
acompafado da preposicién a e B2 cita un par de exemplos
ilustrativos.

A concepcion do Cl é idéntica e soamente A2 alude a
certos complementos préximos: os circunstanciais de
finalidade e os pronomes de dativo non argumentais (dativo
posesivo, de relacidn, de interese e de solidariedade —tamén
presente en X2-); con todo, os dous ultimos non deberian
tratarse neste bloque porque non tefien funcién sintactica
senén pragmatica.

Semantica e Léxico

Nos proxectos analizados abdrdanse as dlas disciplinas,
a pesar de o curriculo soamente considerar as relacions e as
unidades semanticas (B3.5), circunscritas a 2.°. Porén,
Santillana e Xerais non renuncian ao estudo do Iéxico, que
encaran ben en 2.° (S2) benen 1.° e en 2.° (X1, X2).

O punto de partida do estudo semantico é a relacion
entre significado, significante e referente —presente en
todos os manuais agas X2— e a diferenza entre denotacion
e connotacion. Para alén disto, hai outros contidos cunha

distribucion irregular que merecen maior atencién, como 0s
significados léxico e gramatical en S2.

Todos 0s manuais tratan a organizacion do significado
e as relacions semanticas. A respecto da organizacion do
significado, o campo semantico aparece en A2, B2, S2, X1
e X2 e unicamente S2 contempla o campo asociativo.
Sema, semema e arquisemema so6 se estudan en A2 —B2 s6
fai referencia ao sema-—.

Canto &s relacibns semdnticas, encontramos
diverxencias na clasificacion; B2 e S2 distinguen entre
relacions de significado e relacions entre significante e
significado (Freixeiro Mato 1999: 67-155) e A2, X1 e X2
diferencian entre relacions de significado —restrinxindose
estas as xerarquicas de inclusion— e relacions semanticas.

Sinonimia, polisemia e homonimia concibense como
relacions entre significante e significado en B2 e S2 e como
relacions semanticas en A2, X1 e X2 e a exhaustividade no
tratamento varia segundo o0 manual; B2 e X2 concretan 0s
tipos de sinonimia e homonimia e A2 achega as causas da
polisemia e da homonimia.

Tamén reciben diferente tratamento as relaciéns de
oposicién; en B2 e S2 constitlen relacidns de significado e
en A2, X1 e X2 enténdense como relacidns seménticas.
Sexa como for, en A2, B2 e S2 0s opostos organizanse en
complementarios ou binarios, graduais ou anténimos e
reciprocos ou inversos, en canto en X1 so se recollen os
anténimos e en X2 a clasificacion ampliase até coincidir
coa primeira. A respecto das relacions de inclusion ou
xerarquicas, todos os volumes as integran nas relacions de
significado; a Unica diferenza é que B2 engade a
meronimia.

Outro dos aspectos abordados en todos os proxectos é o
cambio semantico, que recibe un tratamento pouco
exhaustivo en X2; o resto dos libros alude &s causas, aos
mecanismos e s consecuencias deste fenémeno.

No tocante a formacion do Iéxico, os items basilares son
as palabras patrimoniais, semicultas e cultas —incluindo os
pares léxicos—, as familias éxicas regulares e irregulares e
0s préstamos. A este respecto, convén apuntar que en B1 as
palabras patrimoniais, semicultas e cultas forman parte da
Historia da Lingua, mentres que en X1, A2 e S2 se inclten
no Léxico.

Dentro dos préstamos en X1 e S2 tratanse 0s
estranxeirismos, os calcos e as adaptaciéns fonéticas e en
X2 engadese a distincion entre préstamos aceptabeis ou
necesarios e préstamos superfluos ou innecesarios —tamén
chamados interferencias—. Destes ultimos en B2 s6 se
desenvolven os castelanismos, inseridos en Lingua e
Sociedade.

Por altimo, é de destacar que X1 se abre & fraseoloxia,
as terminoloxias cientifico-tecnoléxica e xuridico-
administrativa, &4 toponimia e & antroponimia —como
revision e ampliacion do curriculo de 1.° e 2.° de ESO—.

Gramatica do texto

No Bacharelato a Gramética do texto engloba as
propiedades textuais, 0s conectores e a tipoloxia textual,

ligados no curriculo & producién de textos (B3.3. e B3.7.,
en 1.°). Non obstante, neste traballo aténdese unicamente
aos dous primeiros items, visto que a tipoloxia textual esta
virada para a producion, por tanto, prima o enfoque
comunicativo sobre o gramatical.

En todos os proxectos menos en Anaya estldanse a
adecuacion, a coherencia e a cohesién e S2 suma a
informatividade como cuarta propiedade. O tratamento
conferido & adecuacion é similar en B2 e S2, mentres que
en X2 a informacidn fornecida resulta moi sintética. Canto
& coherencia, B2 e S2 citan idénticas regras para esta
propiedade; este Gltimo volume introduce os tipos de
coherencia (temaética/estrutural;
local/lineal/global/pragmética) e B2  ofrece as
caracteristicas desta propiedade, destacando a progresion
temética. A respecto da cohesidn, 0s mecanismos
recollidos son conexién, reiteracion ou recorrencia léxica e
elipse (B2, S2, X2), substitucion (A2, B2) e referencia (B2,
S2).

Os conectores textuais analizanse en B2, S2 e X2. Nos
dous primeiros manuais diferénciase entre conectores
I6xicos e estruturais e a clasificacion é a mesma, ainda que
S2 recolle mais subtipos. En X2, no entanto, a tipoloxia
discrimina entre organizadores do discurso e organizadores
de ideas e € menos clara.

Como se pode apreciar, na Gramatica do texto non
existe grande heteronimia, pois é unha subdisciplina
recente cuxa terminoloxia esta bastante asentada.

Discusion

Apos a introduciéon dun novo curriculo para o ensino
secundario, o profesorado de LGL de Bacharelato ten de
acometer a tarefa de escoller, dentro dunha ampla oferta
editorial, o libro de texto que constitia a ferramenta
pedagoxica mais eficaz para a asimilacion da gramatica por
parte do alumnado. Con frecuencia este proceso de
seleccion resulta especialmente arduo —non sempre os
libros de texto ofrecen a mesma vision gramatical e coa
mesma coherencia—, xa que por veces o profesorado ten
dificultades para enxergar a diferenza entre os modelos
gramaticais propostos. Asi, para facilitar o labor de escolla
do proxecto editorial mais sélido, avalianse neste traballo
0S manuais existentes no mercado, moi completos e
bastante exhaustivos; con todo, a anélise efectuada revela
unha serie de aspectos que convén corrixir, mellorar ou
ampliar.

Primeiramente, obsérvanse numerosos casos de
heteronimia terminoldxica que afectan o nivel segmental
das unidades fonéticas e da silaba, as categorias
gramaticais, as funcions sintacticas e 0s tempos verbais.
Estas diferenzas son por veces substanciais, polo que seria
necesario un instrumento de consulta elaborado en
consenso coas universidades para ofrecer ao profesorado
do ensino secundario un marco terminol6xico comdn. Pode
tomarse como referencia o Dicionario Terminoldgico

<http://dt.dge.mec.pt> —procedente da Terminologia
Linguistica para os ensinos basico e secundario de 2004—
que o Ministério de Educagdo e Ciéncia de Portugal
disponibilizou en 2008.

Por outro lado, danse tamén algunhas incoherencias en
relacién ao recofiecemento da macrocategoria nome e a
caracterizacion sintactico-semantica dos pronomes, o que
dificulta a adquisicién dos contidos. Alén disto, cumpriria
revisar os exemplos fornecidos na flexién de xénero, evitar
a referencia ao neutro nos demostrativos invaridbeis e
discernir o nivel sintactico en que actlan as funciéns do
posesivo.

Conviria revisar tamén a consideracion da interxeccion
como unha categoria gramatical; exerce unha funcion
puramente  pragmatica e non pode  definirse
sistematicamente desde as perspectivas morfoldxica,
sintactica e seméantica (Ldpez Vifas, X., Lourenco Mddia,
C. e Moreda Leirado, M. 2011: 218), polo que deberia
excluirse da nébmina das clases de palabras.

Ademais, 0s proxectos prescriben certos usos seguindo
as NOMIG (a pronuncia de ao e a 2.2 forma do artigo) ou,
cando se detectan indefinicions, as gramaticas e 0 DRAG
(a construcidns con ca). Isto pon de manifesto a necesidade
dunha ampliacién da normativa e dunha revision da
prescricion canto as formas mencionadas por parte das
autoridades linglisticas (Real Academia Galega, Instituto
da Lingua Galega, as tres universidades e a Asociacion
Socio-Pedagdxica Galega); resulta incoherente que sé se
contemple unha Unica pronuncia posibel mentres que si se
recofiecen como correctas as variantes morfoldxicas
dialectais.

En Gltimo lugar, rexistranse puntualmente contidos féra
de nivel (o0 emprego das formas atonas de CD como reforzo
do suxeito, a voz media); por tanto, haberia que verificar o
seguimento do curriculo —concibido como marco, non
como instrumento limitador— nos manuais antes de se
imprimiren para poder garantir os contidos minimos.

En sintese, & vista de que existen cuestions gramaticais
que resultan controvertidas —ben porque as NOMIG non as
tratan, ben porque as gramaticas ofrecen visions diferentes—
e cuxa abordaxe pedagoxica precisa dun aprimoramento,
seria recomendabel a inclusion de cursos de actualizacion
para o profesorado na programacion dos Centros de
Formacion e Recursos (CFR), do Centro Autonémico de
Formacion e Innovacion (CAFI) ou, inclusive, da
Universidade. Apostar por unha formacion mais
especializada —e mais virada & vertente pedagéxica— na
gramatica galega facilitaria a seleccion dun proxecto
editorial para as aulas, o que se traduciria nunha sensibel
mellora no ensino-aprendizaxe por parte do estudantado.

